
Dikjarazzjoni bil-miktub dwar il-kommemorazzjoni tal-abolizzjoni tat-traffikar tal-
iskjavi u l-iskjavitù 

Il-Parlament Ewropew,

– wara li kkunsidra r-riżoluzzjoni 317(IV) tat-2 ta’ Diċembru 1949 tal-Assemblea Ġenerali 
tan-Nazzjonijiet Uniti li tapprova l-Konvenzjoni għas-Soppressjoni u l-Abolizzjoni tat-
Traffikar tal-Bnedmin u l-Isfruttament tal-Prostituzzjoni tal-Oħrajn, li tagħmel din il-
ġurnata, it-2 ta’ Diċembru, il-Ġurnata Internazzjonali tal-Abolizzjoni tal-Iskjavitù,

– wara li kkunsidra l-Konvenzjoni tal-Ħarsien tad-Drittijiet tal-Bniedem u tal-Libertajiet 
Fundamentali, b'mod partikulari l-Artikolu 3 dwar il-projbizzjoni tat-tortura, l-Artikolu 14 
dwar il-projbizzjoni tal-iskjavitù u tax-xogħol furzat, l-Artikolu 5 dwar id-dritt tal-libertà 
u s-sigurtà, kif ukoll l-Artikolu 4 dwar il-projbizzjoni tad-diskriminazzjoni,

– wara li kkunsidra l-Karta tad-Drittijiet Fundamentali tal-Unjoni Ewropea, b’mod 
partikulari l-Artikoli 4, 5 u 21,

– wara li kkunsidra l-Artikolu 116 tar-Regoli ta’ Proċedura tiegħu,

A.  billi t-traffikar tal-iskjavi u l-iskjavitù kienu traġedja għal miljuni ta’ persuni, b’mod 
partikulari għal dawk ta’ oriġini Afrikana, li mietu matul il-ġarr tagħhom jew li tieħdu 
bħala lsiera,

B.  billi t-traffikar tal-iskjavi kien tefa' lura l-umanità fit-totalità tagħha u minħabba li huwa 
kuntradizzjoni mal-valuri universali tal-pajjiżi Ewropej,

C.  billi huwa neċessarju li l-iskjavitù u l-abolizzjoni jerġgħu jieħdu posthom fit-tagħlim tal-
istorja,

D.  billi din it-traġedja għandha tibqa’ fil-memorja kollettiva tal-umanità, biex din ma terġax 
tirrepeti ruħha u biex tieqaf kull forma kontemporanja ta’ din it-traġedja;

E.  billi s-sena 2008 ġiet iddikjarata bħala s-Sena tad-Djalogu Interkulturali, 

1. Jipproponi lill-Kunsill biex jadotta rakkomandazzjoni dwar ir-rikonoxxenza tat-traffikar 
tal-iskjavi u tal-iskjavitù bħala delitt kontra l-umanità, u biex jagħmel it-2 ta' Diċembru l-
Ġurnata Ewropea tal-Kommemorazzoni tal-abolizzjoni tal-Iskjavitù;

2. Jistieden lill-Istati Membri biex joħolqu postijiet ta’ storja u ta’ tifkira tal-iskjavitù; 

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-Parlamenti tal-Istati Membri, kif 
ukoll lill-Kunsill tal-Ewropa u lis-Segretarju Ġenerali tan-Nazzjonijiet Uniti.


